
Har Claude Wiseler
Prasident vun der Chamber

Létzebuerg, den 25. August 2026

Har Prasident,

sou wéi den Artikel 80 vum Chambersreglement et virgesait, biede mir lech, dés parlamentaresch Fro un
den Har Minister fir Emwelt, Klima a Biodiversitéit, an un d'Madamm Ministesch fir Mobilitéit an éffentlech
Aarbechten weiderzeleeden.

Spillplaze sinn dacks eng vun de wéinege Plazen am éffentleche Raum, déi Kanner d’Méiglechkeet ginn,
sech fradi ze beweegen an hir Emwelt eegestinneg ze entdecken. D’Fréispill an
d’Beweegungsméiglechkeeten, déi Spillplazen a Parken, op Schoulhaff oder och am urbane Raum
bidden, droen zu der gesonder Entwécklung vun de Kanner bai.

Bei Hétztwelle kann den Openthalt dobaussen awer mat gesondheetleche Risike verbonne sinn. Mat de
steigenden Temperature klémmt och d’Uewerflachentemperatur vu Spillgerater, wéi zum Beispill
Klettergerister, Schaukelen a Rutschen. Dést géllt besonnesch fir Spillplazen, op deenen et u Schied,
Drénkwaasser an anere Méiglechkeete fir Ofkillung feelt. Esou goufen zum Beispill d’lescht Joer op enger
Rutsch op enger Spillplaz op der Theresienwiese zu Minchen ém 55°C gemooss. Zuelen aus der
nationaler Klimaadaptatiounsstrategie no muss Létzebuerg sech bis zum Enn vum Joerhonnert op téscht
21,9 a 64,7 Hétzedeeg pro Joer astellen, am Verglach zu engem Duerchschnétt vu 7,6 Hétzedeeg an der
Period vun 1970 bis 2000.

An deem Kontext géinge mir der Regierung follgend Froe stellen:

— Ginn et zu Létzebuerg gesetzlech oder reglementaresch Virschréften oder aner verbindlech
Ufuerderungen, déi beim Bau, der Renovatioun oder dem Amenagement vu Spillplaze, de Schutz
vun de Kanner virun héijen Temperaturen an UV-Stralung berlicksichtegen? Wa jo, wéi eng sinn
dat?

o Wann et aktuell keng national Mindeststandarden oder systematesch Evaluatioun vun
der Hétzebelaaschtung vu Spillplaze gétt, ass d’Regierung bereet, esou e nationale
Kader ze schafen, fir e Mindestniveau u Schied, Ofkillung a Schutz virun Hétzt an UV-
Stralung fir Kanner sécherzestellen?

— Ginn et spezifesch Recommandatiounen oder Mindeststandarden a Bezuch op:

o de Schied duerch Beem, iwwerdaachte Flachen oder Sonneseegelen op oder ronderém
Spillplazen;

o den Zougang zu Drénkwaasser;

o d’Begréngung an d’Entsigelung vun de Spillplazen;
o an d'Wiel vun den Uewerflaichen a Materialie vu Spillgerater a Buedembeleeg,
notamment am Hibléck op hir Erwiermung bei héijen Temperaturen?
— Wéi vill Spillplazen goufen an de leschte fénnef Joer am Kader wu
Klimaadaptatiounsmoossnamen oder mat staatlecher Ennerstétzung émgestalt oder ugepasst?
Wéi eng konkret Moossname goufen dobdi émgesat?
— Ginn et staatlech Héllefe fir Gemengen, fir Spillplazen un d’Follge vum Klimawandel unzepassen?
Wann nee, kéint d’Regierung sech virstellen esou ee Férderregimm anzeféieren?

